Noel Muscat OFM

1-kwestjoni tal-Postijiet Qaddisa, li baqghet qatt ma ssolviet ghal kollox, hi wahda tahraq u

kkumplikata. L-gharfien tal-grajjiet storici li wasslu biex fis-sena 1860 l-imperu Ottoman
Tork jimponi fuq il-Knejjes Insara ta’ 1-Art Imqaddsa li «Status Quo», applikabbli ghall-
qaghda tat-tliet komunitajiet Griega Orotodossa, Latina Kattolika, u Armena Ortodossa
fl-1757, ghadu sallum ligi li torbot lil dawn il-komunitajiet Insara li huma proprjetarji u li
juffi¢jaw il-Bazilika tal-Qabar ta’ Kristu f’Gerusalemm, il-Bazilika tan-Nativita f’Betlehem, u

Dhul ghall-Qabar tal-
Madonna fil-Wied ta’
Gosafat

1-Qabar tal-Madonna fil-Wied
ta’ Gosafat.

Fl-artiklu dwar ir-rewwixta

li qamet kontra l-Frangiskani
f’Gerusalemm fl-1746, rajna
kif il-Griegi Ortodossi kienu
strumentali biex ikebbsu
l-mibeghda tal-Musulmani
Torok kontra I-Frangiskani.
II-problemi bejn il-Griegi
Ortodossi u I-Frangiskani,
rapprezentanti tal-Knisja
Kattolika fil-Palestina, mhux
biss ma naqsux, imma lahqu
livelli allarmanti ta’ tensjoni fis-
sena 1757, li timmarka pagna
ta’ misthija fir-relazzjonijiet
bejn il-Knejjes Insara u turi
l-korruzzjoni sfaccata ta’
l-Imperu Ottoman li kien
jahkem il-Palestina. Mhux biss,
imma din il-qaghda ingusta
baqghet qatt ma ssolviet minn
ebda gvern li hakem fl-Art

Imqaddsa, la mill-Inglizi waqt
il-Mandat Brittanniku (1917-
1947), la mir-Renju Haxemita
tal-Gordanja li tahtu kienu
jaqghu Gerusalemm il-qadima
u Betlehem (1947-1967), la
mill-Istat ta’ Israel, li okkupa
Gerusalemm il-qadima u
Betlehem fl-1967, u lanqas mill-
Awtorita Palestinjana, li llum
ghandha gurisdizzjoni politika
fuq Betlehem.
L-informazzjoni storika li
sejrin naghtu fil-kumplament
ta’ l-artiklu tinsab fil-volum ta’
GIROLAMO GOLUBOVICH
OFM, Biblioteca Bio-
Bibliografica della Terra Santa
e dell’Oriente Francescano,
Nuova Serie — Documenti,
Tomo XIV, Collectanea Terrae
Sanctae, opus posthumum R.P.
Leonardi Lemmens ofm editum
cura et studio P. Hieronymi
Golubovich ofm, Collegio S.
Bonaventura, Ad Claras Aquas,
Quaracchi 1933, pp. 121-157.
Cfr. LEONARD LEMMENS
OFM, Acta S. Congregationis
de Propaganda Fide pro Terra
Sancta, Quaracchi 1921-22,
tomus II, pp. 156-160.

Il-grajjiet ta’ Hadd il-Palm
1757 u l-effetti taghhom

Fit-18 ta’ Frar 1757, Patri
Giuseppe da Bergamo, sagristan
fil-Bazilika tal-Qabar ta’ Kristu,
kien jinsab fuq il-korni¢un tal-
koppla kbira jew «Anastasis»,

li ddawwar I-Edikola tal-Qabar
ta’ Kristu, inaddaf xi kwadri,
meta waqa’ ghal isfel u qasam
il-qorriegha ta’ rasu ma’ l-art

u baqa’ mejjet. Malli 1-Griegi
Orotodossi ntebhu x'gara bdew
jakkuzaw lill-Frangiskani li



kienu qatlu lil Patri Giuseppe da
Bergamo. Gew il-pulizija Torok
biex jaghmlu inkjesta u talbu
I-hlas ta’ 3933 «pjastri» mill-
Frangiskani.

Sadanittant il-Frangiskani
kienu proprjetarji tal-Qabar tal-
Madonna fil-Wied ta’ Gosafat,
li minnu kien fadal il-kripta
Krugjata li fiha tinzel permezz
ta’ hafna turgien fil-qiegh tal-
wied fejn hemm il-Qabar vojt
tal-Vergni Marija. Fid-9 ta’
Ottubru 1756 huma qalghu
l-permess li jsewwu s-saqaf
permezz ta’ «firman» minn
Kostantinopli li gamilhom
29050 «pjastri».
II-pretensjonijiet tal-Griegi
Ortodossi fuq il-Bazilika tal-
Qabar ta’ Kristu u 1-Bazilika

ta’ Betlehem, u fuq il-Qabar
tal-Madonna, komplew dejjem

jikbru, sa ma lahqu l-quccata
taghhom fir-rewwixta ta’ Hadd
il-Palm 1757.

Is-superjur Grieg Ortodoss
tal-Bazilika tal-Qabar ta’ Kristu
kien jismu Sofronio, u kien hu
flimkien mad-«dragomanno»
tal-Griegi, li kien ukoll raheb
jismu Anania, li kienu sawtu
lis-sagristan Frangiskan ftit
zmien qabel, u kienu gew
ikkundannati ghall-ezilju mill-
qorti ta’ Kostantinopli, ghax
kienu jhawdu 1-paci pubblika.
Imma mbaghad baqghu fejn
kienu wara li 1-Knisja Griega
Ortodossa xahhmet lill-
imhallfin bil-flus.

L-ewwel inkwiet qam f’Marzu
1757, waqt li I-Frangiskani
kienu ged jippruvaw isewwu
1-bejt tal-kripta tal-Qabar
tal-Madonna. Huma gew

Il-faccata tal-Qabar tal-
Madonna fil-Wied ta’
Gosafat

Papa Benedittu XIV

attakkati mill-Griegi, u kellhom
jaharbu Fra Giovanni Ribera

u t-Turkomanni li kienu qed
isewwu s-soqfa. Talli ndahlet
il-pulizija 1-Frangiskani kellhom
ihallsu 3500 «pjastri».

Fit-2 ta’ April 1757, li kien Hadd
il-Palm, il-Griegi Ortodossi
ftiehmu li jaghmlu usurpazzjoni
organizzata tat-tliet santwarji

li riedu jahkmu taht idejhom
b’kull mod, jigifieri I-Bazilika
tal-Qabar ta’ Kristu, il-Bazilika
ta’ Betlehem, u 1-Qabar tal-
Madonna. Mill-kronaki ta’
l-epoka jirrizulta li f'dak il-lejl
tifel Grieg Ortodoss hall il-habel
ta’ lampier tal-Frangiskani, u
dan waqa’ u tfarrak ma’ l-art.
Kienet azzjoni li forsi ma kellha
l-ebda intenzjoni ta’ hazen hlief
li kien ghemil ta’ tifel imqareb,
imma fit-tensjoni qgawwija

li kienet issaltan bejn il-
komunitajiet Insara kienet qatra

ilma li ferrghet il-garra. Qamet
glieda shiha li fiha l-Frangiskani
urew l-oppozizzjoni taghhom, u
1-Griegi Ortodossi irrispondew
bi vjolenza liema bhalha, u
bdew ifarrku kull ma sabu li hu
tal-Frangiskani fil-Bazilika tal-
Qabar ta’ Kristu.

II-Frangiskani, li ntebhu bil-
periklu ta’ azzjonijiet simili
ghad-drittijiet tal-Knisja
Kattolika fl-Art Imqaddsa,
baghtu rapport dettaljat ta’ dak
li gara fil-lejl ta’ Hadd il-Palm
lill-Papa Benedittu XIV; lill-
Kardinal Ferroni, Protettur ta’
1-Art Imqaddsa; lill-Ministru
General ta’ 1-Ordni, Patri
Clemente Guignoni OFM,; lir-
Re ta’ Spanja; lill-Imperatur
Awstro-Ungariku; lir-Re t&’
Franza, Protettur ta’ I-Art
Imqaddsa; lir-Re ta’ Napli u
Sqallija; lir-Repubblika ta’
Genova; lill-Eminentissimu
Gran Mastru ta’ Malta
Emmanuel Pinto de Fonseca.
II-Frangiskani urewhom kif
huma lkoll gew insulentati
bl-agir tal-Griegi Ortodossi,

li kienu ghamlu hsarat
konsiderevoli lil diversi ghotjiet
li dawn is-sovrani kienu offrew
lill-Bazilika tal-Qabar ta’ Kristu.
Biex issir verifika ta’ dak li

gara wasal f’Gerusalemm il-
Baxa ta’ Damasku. I1-Griegi
Ortodossi mill-ewwel ippruvaw
jikkonvincuh li l-inkwiet kienu
bdewh il-Frangiskani, u li huma
riedu jkissru dik il-knisja li
1-Griegi kienu jqisuha bhala
taghhom b'mod esklusiv. Il-
Frangiskani kellhom ihallsu
25894 «pjastri» tal-processi
legali, imma 1-Griegi Ortodossi
xahhmu lill-imhallfin b’hafna
flus u rebhu 1-kawza.



Fit-22 ta’ Settembru 1757

wasal minn Kostantinopli
d-«dragomanno» Grieg Anania,
li kien mar biex igib mieghu
«firman» kontra l-Frangiskani,
halli bih il-Griegi jiehdu pussess
assolut u esklusiv tal-Bazilika
tal-Qabar ta’ Kristu, tal-Bazilika
ta’ Betlehem, u tal-Qabar tal-
Madonna.

Minn relazzjoni miktuba mill-
Frangiskani f'dak iz-zmien,
jirrizulta li 1-Griegi Ortodossi
kienu hallsu 500 elf «pjastri»
lis-«Sublime Porta» Ottomana
f’Kostantinopli, biex akkwistaw
dan il-«firman» ta’ 1-1757, wara
li pprezentaw dokumenti foloz li
bihom riedu jippruvaw li huma
kienu proprjetarji assoluti tal-
Postijiet Qaddisa hafna qabel
ma dahlu I-Latini fil-Palestina.
B’hekk il-Griegi Ortodossi
rnexxielhom jakkwistaw bil-
qerq il-pussess tal-Bazilika
tan-Nativita f Betlehem, ta’
1-Edikola tal-Qabar ta’ Kristu,
tal-Kalvarju u tal-Blata ta’
1-Unzjoni fil-Bazilika tal-Qabar
ta’ Kristu f’Gerusalemm, u tal-
kripta tal-Qabar tal-Madonna
fil-Wied ta’ Gosafat, u hallew
lill-Frangiskani biss parti mill-
Kalvarju u l-kappella li fiha
kienu jitolbu bil-lejl (illum il-
kappella tas-Sagrament).

Mhux biss il-Griegi Ortodossi
rnexxielhom jakkwistaw
privileggi fuq il-Latini, imma
talli giet 1-ordni li I-Frangiskani
fil-kunvent ta’ San Salvatur ma
setghux ikunu aktar minn 32
patri. Dan kien ifisser li ma
kinux jistghu izjed ilahhqu
mas-servizzi liturgici bi nhar

u bil-lejl fil-Bazilika tal-Qabar
ta’ Kristu. B’xorti tajba ghall-
Frangiskani l-Baxa ta’ Damasku

kien mar pellegrinagg fil-Mekka
u l-imhallef mibghut minn
Kostantinopli, li kellu jaqta’
s-sentenza wara l-qari tal-
«firman» tas-Sultan, kien miet.
Fl-ahhar, fit-22 ta Novembru
1757, wasal Gerusalemm
l-imhallef gdid mibghut minn
Kostantinopli biex jaqta’
l-kawza. Il-Griegi Ortodossi
mill-ewwel daru mieghu, biex
jippruvaw jikkonvincuh jaghti
l-privileggi lilhom. L-imhallef
mar joqghod fid-dar privata
tas-superjur tal-monaci Griegi,
Sofronio.

Fis-26 ta Novembru 1-Griegi
rnexxielhom jikkonvincu lill-
imhallef biex jaqra ufficjalment
il-«firman» tas-Sultan. Ghal-
laggha ngabru I-kapijiet kollha.
Meta waslu l-Frangiskani sabu
migburin ghadd kbir ta’ monaci
Griegi Ortodossi, u maghhom
xi Armeni Ortodossi, li wkoll
kienu sofrew l-ingustizzja ghax
il-Griegi riedu jusurpawlhom
tliet monasteri f’Gerusalemm.
Imma wara li ngabar kulhadd
giet kontrordni biex kulhadd
imur lura fil-kunvent tieghu. II-
Frangiskani u I-Armeni obdew,
imma 1-Griegi ghamlu storbju
shih bil-protesti taghhom.
Wara ftit granet il-Griegi
rnexxielhom ixahhmu lill-
imhallef bil-flus, u dan ordna

li fit-3 ta’ Dicembru jingabar
kulhadd mill-gdid biex jinqara
uffi¢cjalment il-«firman»
tas-Sultan. Il-kontenuti tal-
«firman» kienu ghal kollox
ingusti, kif naraw aktar’l

isfel meta naghtu I-lista tal-
koncessjonijiet moghtijin
lill-Griegi. Fis-6 ta’ Dicembru
l-imhallef ordna lill- Frangiskani
li jaghtu lill-Griegi l-imfietah

II-Blata ta’ I-Unzjoni

tal-kripta tal-Qabar tal-
Madonna fil-Wied ta’ Gosafat.
Issa I-Frangiskani kienu qed
jistennew li jkollhom ukoll
ihallu I-Bazilika tan-Nativita
f’Betlehem.

Fl-istess gurnata, izda, il-

Patri Kustodju r¢ieva l-ahbar
minn Damasku li kien miet
is-Sultan. Skopra wkoll li
l-imhallef diga kien jaf bil-mewt
tas-Sultan fil-5 ta’ Dicembru,
jigifieri jum qabel ma qara
uffi¢jalment il-«firman». Mhux
biss, imma talli gie maghruf

li I-ambaxxatur ta’ Franza
quddiem is-«Sublime Porta»,
De Vergennes, kien akkwista
«firman» iehor mis-Sultan, li fih
gie ddikjarat li I-Frangiskani ma
kellhomx jitilfu l-privileggi li
kellhom minn Zminijiet qodma
fis-Santwarji msemmijin.
Ghalkemm saru diversi
petizzjonijiet lill-imhallef

biex iwaqqaf il-pro¢edura

ta’ konsenji ta’ Santwarji lill-
Griegi, dan ma tax kas u baqa’
ghaddej. Fit-12 ta’ Dicembru
1757 il-Frangiskani f’Betlehem

ircevew l-ordni li jghaddu
l-imfietah tal-Bazilika tan-
Nativita lis-Superjur tal-monaci
Griegi Ortodossi. Imma
1-Frangiskani wiegbu li huma
kienu obbligati jobdu lill-
awtoritajiet Ottomani, li kienu
l-proprijetarji tas-Santwarji, u li
ghalhekk l-imfietah kienu lesti
li jghadduhom lilhom u mhux
lill-Griegi. B’hekk l-imhallef
kellu jaccetta li jircievi hu
l-imfietah tal-Bazilika ta’
Betlehem, u jghaddihom hu
lill-Griegi, li hadu f’idejhom
il-Bazilika b'mod ingust wara
li I-Frangiskani kienu xtrawha
b'somom kbar ta’ flus f1-1690, fi
zmien meta t-Torok Ottomani
kienu jbighu s-Santwarji bl-
irkant lil min joffri I-aktar flus!

I1-kontenuti
tal-«firman» ta’'1-1757

II-«firman» hu dokument tas-
Sultan Osman III, indirizzat
lill-imhallef ta&® Gerusalemm, u
li ntbaghat lejn nofs Awwissu
1757, favur il-pretensjonijiet
tal-Griegi Ortodossi quddiem
is-«Sublime Porta» ta’
Kostantinopli.

II-«firman» jghid li, sa minn
zmien il-Kaliff Omar al-Khattab
(638), u minn Zmien is-Sultan
Selim Khan (1517), il-Griegi
Ortodossi kienu akkwistaw
id-dritt li jufficjaw fil-knisja tal-
Qamame (Bazilika tal-Qabar ta’
Kristu). L-istudjuz Girolamo
Golubovich jipprova li din il-
pretensjoni ta’ dokumenti favur
il-Griegi hi ghal kollox falza,

u li I-Griegi kienu iffalsifikaw
dokumenti «storici», biex
jippruvaw li huma biss kellhom
id-drittijiet fuq il-Postijiet



Qaddisa. Wara introduzzjoni
storika twila, mimlija
inkorrettezzi storici, il-«firman»
jaghti l-lista ta’ koncessjonijiet
moghtijin lill-Griegi Ortodossi.
1) 11-Blata ta’ 1-Unzjoni, li
kienet iggib fugha l-istemma
Frangiskana (prova ta’
proprjeta tal-Frangiskani),
kellha issa sservi ta’ post ta’
kult ukoll ghall-Griegi. II-
Franki (Frangiskani) u I-Griegi
kellhom igieghdu l-istess
numru ta’ kandelabri fuq kull
naha tal-Blata ta’ 1-Unzjoni.

2) L-Edikola tal-Qabar ta’ Isa
(Gesu) fic-centru tal-Bazilika
kellha tkun post li fih jufficjaw
kemm il-Frangiskani kif

ukoll il-Griegi. Imma billi
1-Frangiskani kienu akkwistaw
id-dritt li jsewwu 1-koppla
kbira tal-Bazilika («Anéstasis»)
fl-1719, il-Griegi ippretendew
li, jekk isiru hsarat fuq il-
koppla ckejkna ta’ 1-Edikola,
huma issa kellhom id-dritt li
jirrestawrawha. Issa l-Edikola
kienet regghet inbniet mill-
Frangiskani fi zmien li kien
Kustodju Patri Bonifacio da
Ragusa (1555).

3) L-arkati tal-Kalvarju kellhom
issa jingasmu tnejn ghall-
Griegi (I-altar tal-post li fuqu
miet Gestl) u tnejn ghal-Latini
(l-altar tal-Kurcifissjoni). Il-
Frangiskani tilfu kull dritt li
jufficjaw fil-post li fih miet
Gest.

4) Is-7 «Arkati tal-Vergni»
fis-sular ta’ fuq kellhom
jibqghu post ta’ abitazzjoni
ghall-Frangiskani, imma fil-
Bazilika 1-Griegi kellhom

dritt jghaddu minn tahthom
fil-purcissjonijiet. Il-«firman»
jhedded lill-Frangiskani

bkastigi jekk jixhtu gebel u
trab fuq il-Griegi meta jkunu
ghaddejjin fdin iz-zona
tal-Bazilika (akkuza falza li
kienu ghamlu 1-Griegi kontra
1-Frangiskani biex jippruvaw
jakkwistaw is-sular ta’ fuq)!

5) Il-Bazilika tan-Nativita
t’Betlehem kellha tghaddi
kollha ghall-uzu tal-Griegi,
ghax dawn kellhom drittijiet
esklusivi fiha sa mill-qedem.
Fil-fatt, is-Sultan Murad IV kien
tahielhom fl-1637, imma qabel
kienet tal-Frangiskani, u fl-1690
il-Frangiskani kienu regghu
akkwistawha lura wara li hallsu
flejjes kbar.

6) I1-Grotta tan-Nativita kellha
issa tigi ufficjata mill-Griegi
Ortodossi u mhux biss mil-
Latini, u I-Frangiskani kellhom
jaghtu muftieh gdid tal-Grotta
lill-Patrijarka Grieg u lill-
monaci tieghu.

7) IlI-Qabar tal-Madonna

gie ddikjarat li jappartjeni
lill-Griegi u mhux lil-Latini.
Ghaldagstant ir-restawri u
l-uffi¢jatura tieghu kellhom
isiru privilegg tal-Griegi
Ortodossi.

II-grajjiet ta’ Hadd il-Palm
1757 kienu ghaldagstant ghall-
Frangiskani okkazjoni li fiha
tilfu hafna mid-drittijiet li
huma kellhom fuq il-Postijiet
Qaddisa. Il-fatt li I-Frangiskani
baqghu prezenti fil-Bazilika
tal-Qabar ta’ Kristu u li baqghu
jufficjaw fil-Grotta tan-Nativita
f’Betlehem, wara li tilfu 1-uzu
tal-Bazilika, hu fil-fatt miraklu
ta’ l-istorja. Sfortunatament
il-Frangiskani tilfu kull dritt
fuq il-Qabar tal-Madonna, li
sallum il-gurnata ghadu f’idejn
il-Griegi Ortodossi.

b N
e R o

L-Edikola tal-Qabar

Sadanittant fis-26 ta’ Lulju
1758 wasal Kostantinopli
Fra Giovanni Rivera, li bl-
ghajnuna ta’ l-ambaxxatur
Franc¢iz quddiem is-
«Sublime Porta», De
Vergennes, ipprezenta
l-kaz ta’ ingustizzja li saret
mal-Frangiskani min-naha
tal-Griegi Ortodossi, li
usurpaw Santwarji li kienu
ilhom zmien twil f’idejn il-
Frangiskani billi iffalsifikaw
dokumenti li bihom riedu
jinsistu li dawn is-Santwarji
kienu taghhom fi Zminijiet
bikrija. Imma minkejja
dawn il-protesti kollha
1-Griegi baqghu minn fuq
fil-kwestjoni.

Fid-9 ta’ Ottubru 1758
wasal il-Kummissarju
tas-Sultan f’Gerusalemm.
Dan sejjah lill-Prokuratur
tal-Frangiskani, li sab
quddiemu 1-Qadi u
1-kapijiet politici. Inqara
mill-gdid il-«firman» ta’
1-1757, favorevoli ghall-
Griegi. Mhux biss, imma
talli zdiedu xi pizijiet fuq
il-Frangiskani, fosthom li fl-
Edikola tal-Qabar ta’ Kristu
1-Griegi dejjem kellhom
permess li jkun hemm
wiehed minnhom ghassa,
li I-Frangiskani kellhom
inehhu I-habel u t-tarjola li
bihom kienu jtellghu dak li
jkollhom bzonn mill-«Arki
tal-Vergni» fil-Bazilika
ghall-gallerija ta’ fuq fejn
kienu jghixu.

Fil-15 ta’ Ottubru 1758
il-Prokuratur issejjah biex
jassisti ghall-konsenja
uffi¢jali tal-Qabar tal-
Madonna lill-Griegi

Ortodossi, li setghu
jufficjawh flimkien ma’
1-Armeni Ortodossi. Fid-
19 ta’ Ottubru mbaghad
kien imiss il-konsenja
tal-Bazilika tan-Nativita
t’Betlehem. II-Griegi
Ortodossi nghataw il-
pussess tal-Bazilika. Lill-
Frangiskani ordnawlhom
inehhu t-tizjin liturgiku
Latin minn fuq l-altar
tan-Nativita fil-Grotta.
Sahansitra 1-qerq tas-
Superjur Grieg Anania
wasslu biex jitlob li titnehha
l-istilla tal-fidda fuq il-
post tat-twelid tal-Mulej,

li fiha I-kliem Latini «Hic
de Virgine Maria lesus
Christus natus est 1717»,
imma dan il-permess ma
nghatax. Din l-imbierka
stilla kellha tkun okkazjoni
ta’ tilwim anke aktar tard,
ghax il-Griegi dejjem riedu
jnehhuha, billi hi 1-aktar
sinjal ¢ar li dak l-altar kien
tal-Latini. Lill-Frangiskani
nghata l-permess li jufficjaw
fuq il-Maxtura u fuq l-altar
ta’ I-Adorazzjoni tal-Magi,
u li jzommu I-bieb li jaghti
mill-Grotta ghall-Gherien
l-ohrajn li huma proprjeta
tal-Latini.

II-Frangiskani thallew
izommu z-zona tal-
kappellun tax-xellug tal-
presbiterju tal-Bazilika
tan-Nativita, biex jghaddu
minnu ghall-pur¢issjoni

ta’ kuljum lejn il-Grotta.
Imma aktar tard, fl-1810,
il-Frangiskani zbaljaw meta
kkoncedew lill-Armeni li
jqieghdu altar mobbli f'dan
il-kappellun, u fl-1814

1-Armeni akkwistaw id-dritt
li jufhi¢cjaw f'din iz-zZona
tal-Bazilika li bdew igisuha
taghhom. Lill-Frangiskani
hallewlhom biss passagg
dejjaq immarkat bl-
imsiemer ma’ l-art biex
jghaddu minn fuqu meta
jmorru fil-Grotta. Wara

ftit imbarraw il-bieb tal-
kappellun li jinfed mal-
kjostru ta’ San Gilormu
(illum mal-knisja ta’ Santa
Katerina). Kien biss fl-1836
li I-Frangiskani akkwsitaw
id-dritt li jifthu 1-bieb
mill-gdid, wara l-indhil tal-
princep ta’ Joinville, li kien
fuq zjara fl-Art Imqaddsa, u
sallum dan il-bieb jissejjah
il-bieb ta’ Joinville.
II-kwestjoni tal-Postijiet
Qaddisa ghadha ghaddejja
sallum. Bhala ezempju
nsemmu biss li r-restawr
tas-soqfa tal-Bazilika tan-
Nativita, li huma perikoluzi,
ghadu fuq il-mejda tat-
trattattivi, ghaliex il-Griegi
Ortodossi ma jridux
jaccettaw li huma mhumiex
wahedhom il-proprjetarji
tal-Bazilika, imma huma
ko-proprjetarji mal-
Frangiskani u l-Armeni
Ortodossi, ghax fil-fatt li
«Status Quo ante» ta’ 1-1757
hu mibni fuq pretensjonijiet
foloz li huma ipprezentaw.
I1-metodi vjolenti tal-Griegi
Ortodossi saru mbaghad
evidenti fil-grajja ta’ meta
I-Bazilika tal-Qabar ta
Kristu hadet in-nar fI-1808,
ul-Griegi akkwistaw id-dritt
esklusiv 1i jirrestawrawha
huma. Dwar dan nitkellmu
fl-artiklu li jmiss.



